
Athugasemdir við frumvarp til stjórnslíipunarlaga um 
breytingu á stjórnarskrá Islands nr. 33/1944.

Með tilvísim til bréfs okkar dags. 20. janúar 1995 sendum við yður hér með 
athugasemdir við ofangreint finmvarp. Athugasemdir þessar eru gerðar með liliðsjón 
af grmidvallarmarkmiðum Rauða krossins og unnar af Ragnheiði Elfu Þorsteinsdóttur 
lögfræðingi jf y r ir  Rauða kross Islands. Ragnheiður hefur kynnt sér sérstaklega 
Genfarsamningana á námskeiði Aþjóðaráðs Rauða krossins og annaðist ásamt HÍrti 
Sverrissyni þýðingu samninganna sem unniu var á vegmn RKI og Utanrílcráðuneytisins 
á síðasthðnu ári. Hún stutidar nú nám við Edinborgarháskóla í Alþjóðarétti og 
Mannréttindum.

Við leyfum okkur að vekja sérstaka athygli á lokakafla athugasemdanna, Síunantekt 
og niðurstöður, og ítreka mikilvægi þess að stjómarskrá Islands sé í fullu samiæmi 
við ákvæði þeina alþjóðasamniuga sem við höfum gerst aðilar að. Ennfremur viljum 
við vekja athygli á nauðsyn þess að tryggja rétt til viðunandi Hfskjara, jafiia stöðu karla 
og kvenna, ahnenut baun við mismuuuu og ákvæði um réttarstöðu útlendinga, einkum 
þeiixa sem leita hér hælis vegna ótta við ofsókuir.

Að lokum viljum við eudurtaka þá ósk okkar að í stjórnarskrá Islands verði lagt baun 
við herskyldu og banu við þátttöku bama yngri en 18 ára í hemaði. Með slíkum 
ákvæðum í stjómarská okkar teljum við að við settum fordæmi sem við gætum verið 
stoh af

Athugasemdir við frumvarp til stjórnskipunarlaga um breytingar 
á mannréttindakafla stjórnarskrár íslands (mál nr. 297)

Inngangur

Líklega hafa aldrei jafn margir haft þá tru að þeir ættu kröfu á að njóta mannréttinda og 
nú.J Mannréttindi hafa alltaf fylgt manmnum, þau eru óháð ríkjiim og eru þeim raunar eldri. 
Grundvallarreglan um vemd mannréttinda byggist á manninum sem einstaklingi og 
sambandi hans við samfélagið og að mannlegt eðli sé hið sama hvar sem er í heiminum. 
Mannréttindi velta ekki á vilja iíkja, ríki geta ekki skapað mannréttindi heldur aðeins 
staðfest þau og veitt þeim vemd Pannig er hlutverk ríkisins aðeins skýrandi.2 Tilgangur 
mannréttinda er að vemda einstakiinginn gegn því að stofnanir rflrisvaldsins misnoti vald 
sitt gagnvart honum og um leið að stuðla að því að hann nái fylista þroska.3

Mannúðarhugsjónin er homsteinn Rauða krossins og tilgangur hans er að beijast 
fyrir henni. Rauði krossin stuðlaði að þvx að settar voru reglur sem vaiða meðferð 
stríðshijáðra og voru þær lögfestar á alþjóðavettvangi. Fyrstu samningarnir voru gerðir árið 
1864, ári eftir stofhun Alþjóðaráðs Rauða krossins en þeir voru liður x þeirri þróun sem þá 
var að hefjast í mannúðarrétti á alþjóðavettvangi. Hörmungar síðari heimsstyijaldar urðu 
til þess að menn gerðu sér Ijóst hversu lítillar vemdar mannréttindi og mannúðarhugsjónir 
nutu á alþjóðavettvangi. Árið 1949 voru því gerðir fjórir ítarlegir alþjóðasamningar, 
svonefndir Genfarsamningar, um þær reglur sem gilda á stríðstímum, t.a.m. um vemd 
óbreyttra borgara og stríðsfanga. Rauði krossinn átti veg og vanda af Genfarsamningunum 
sem eru órjúfanlegur hluti hreyfingarinnar. Reglur þessar ásamt viðbótarbókunum frá 1977

1 Nariman, F.S.: ”The Universality of Human Rights", International Comission of Jurists, 
nr. 50 1993, bls. 13
2 Nariman, bls. 8 og 17
3 Davidson, S.: Human Rights, 1993, bls. 7



- um sex hundruð greinar - endurspegla þá hugmyndafræði sem Rauði krossinn byggir l 4 
Hlutur Rauða krossins hefur því verið - og er enn - geysilega mikilvægur á þessu sviði.

Auk samningsins frá 1864 nutu mannúðarlög vemdar Mannréttindayflriýsingar 
Sameinuðu þjóðanna frá 1948. Hugsjónir þær sem búa að baká mannúðarlogum og 
mannréttindum eru sögulega og heimspekilega af sama meiði. Hvort tveggja varð til þegar 
nauðsynlegt þótti að veita mönnum vernd gegn því sem ógnaði þeim. Mannréttindi eru 
almennari mannúðarlög þar sem þau síðamefhdu gilda á stríðstímum og þegar styijaldir 
koma í veg fyrir að fólk fái nodð mannréttinda. Mannúðarlög og mannréttindi eru því ekki 
tvennt ólíkt heldur nátengd. Til nánari skýringar má segja að saman nái þessi hugtök yfir 
öll þau alþjóðalög sem tryggja virðingu fyrir einstaklingnum og að hann megi ná fyllsta 
þroska.

Alþjóðasamvinna um mannrétíindi

Með stofnskrá Sameinuðu þjóðanna árið 1946 var fyrsta skrefið stigið í þá átt að tryggja 
mannréttindi kerfísbundið. Hún markaði jafhframt þáttaskil þvf að ekki leið á löngu þar til 
menn gerðu sér ljósa þörfina á skjali sem hefði að geyma yfirlit yfir Öll 
grundvallarmannréttindi sem næði til gjörvallrar heimsbyggðarinnar. Mannréttindayfirlýsing 
Sameinuðu þjóðanna frá 1948 skyldi hafa að geyma borgaraleg og stjómmálaleg réttindi 
og efnahagsleg, félagsleg og menningarleg réttmdi sem allir ættu tilkall til án nokkurrar 
mismununar, eins og Eleanor Roosevelt orðaði það. Yfirlýsingin inniheldur nánast allt sem 
nú telst til fxelsis og mannréttinda. Segja má að hún hafi síðan fætt af sér tvo 
alþjóðasamninga árið 1966, annan um vemd borgaralegra og stjómmálalegra réttinda og 
hinn um vemd efnahagslegra, félagslegra og menníngarlegra réttinda. Þessar þijár 
réttarheimildir eru jafnan nefndar alþjóðlega réttindaskráin og skipta þær tvímælalaust mestu 
máli varðandi þá mannréttindasamninga sem gerðir hafa verið á vegum Sameinuðu 
þjóðanna. Mannrétúndayfirlýsingunni var ekki ætlað að skapa lagalegar skuldbindingar 
heldur skyldu samningarnir frá 1966, auk þess að hafa að geyma ákvæði yfirlýsingarinnar, 
mæla fyrir um stofhanir, yfirstjóm og framkvæmd.5

4 Jean Pictet: Intemational Dimensions of Humanitarian Law, Unesco 1988
5 Ðavidson, 13



Mannréttíndayflrlýsing SP

í stjómarskrám fjölmargra siðmenntaðra ríkja er að finna ákvæði úr 
Manniéttindayfíriýsingunni. Hún er talin hafa mótast af hugmyndum Franklins Roosevelts 
um hið svokallaða fjórfrelsi: tjáningarfreisí, trúfreísi, frelsi frá ótta og frelsi frá skorti. 
Því má segja að orð Elanor Roosevelt árið 1948 um að Mannréttindayfíriýsingin gæti orðið 
hin alþjóðlega Magna Carta alls mannskyns hafa ræst en 10. desember er nú fagnað um 
allan heim sem alþjóðlegum mannréttindadegi.

Fræðilega má segja að skipta megi réttindum í Mannréttindayfirlýsingunni í Qóra 
flokka. í fyrsta lagi eru einstakiingsbundin réttindi (rétturinn til jafnræðis, lífs, frelsis og 
öryggis, t.& 3. og 11. gr.), í öðru lagi réttindi sem tilheyra einstaklingnum í 
samskiptum hans við þá þjóðfélagshópa sem hann er hluti af (réttur til friðhelgi 
fjölskyldu og til giftingar, ferðafrelsis innan sem utan ríkis, til ríkisborgararéttar, hælis 
þegar viðkomandi er ofsóttur, til eignar og trúariðkunar, 12. og 17. gr.), i þriðja lagi eru 
borgaralegt frelsi og stjórnmálaleg réttindi, td. réttur til að mynda stjóm eða taka þátt 
í ákvöiðunum á því sviði (frelsi til samvisku, hogsunar og tjáningar, félagafnslsi og 
fundafrelsi, réttur til að kjósa og réttur til að bjóða sig fram í kosningum, réttur til aðgangs 
að stjómvöldum og opmberri stjómsýslu, 18. og 21. gr), og í fjórða lagi eru réttindi sem 
tengjast efnahag og féiagsmálum (t.d þau réttindi sem varða vinnu, framleiðslu og 
menntun í tengslum við það, réttur til vinnu og félagslegs öryggis og til að velja sér vinnu, 
til jafhra vinnuskilyrða, til sömu launa fyrir sömu vinnu, réttur til að mynda og taka þátt 
í stéttarfélögum, til hvíldar og tómstundaiðkana, til heislugæslu og menntunar og réttur til 
að taka þátt í menningarlífi samfélagsins, 22.-27. gr.6 Nú virðist það vera viðtekin skoðun 
meðal lögfræðinga að Mannréttindáyfirlýsingin frá 1948 sé orðin hluti af alþjóðlegum 
venjurétti og því sé hún lagalega bindandi fyrir öil ríki heíms.7 Yfirlýsingin er því orðin 
Magna Carta þeiira alþjóðalaga sem varða mannréttindi.8

6 Cassesse: Human Rights in a Changing World, 1990, bls. 38-39
7 Lillich, R.: "The Role of Ðomestic Courts in Enforcing Intemational Human Rights 
Law”, Guide to International Human Rights Practice. UPP Philadelphia 1984, bls. 232
8 Lillich: The Human Rights of Aliens in Contemporary Intemational Law, 1984, bls. 
42

Fræðileg flokkun mannréttinda: Borgaraleg og stjórnmálaleg réttindi, efnahagsleg og 
félagsleg réttindi og önnur mannréttindi

Fræðilega er mannréttindum gjarnan skipt í þrennt í fyrsta lagi eru réttindi sem tengjast 
frelsi sem borgaraleg og stjómmálaleg réttindi eru oft talin standa fyrir og varða rétt 
einstaklings til að njóta frelsis frá geðþóttaákvöiðunum ríkisvalds. f öðru lagi er jafnræði 
eða réttindi sem vaiða vernd efnahagsiegra, félagslegra og menningarlegra réttinda, réttur 
til þess að ríkisvald skapi skilyrði sem geri hveijum einstaklingi kleift að ná fyllsta þroska. 
í þessu sambandi má geta þess að athyglisvert er að efnahagsleg og félagsleg réttindi hlutu 
fyir viðurícenningu á alþjóðavettvangi en borgarleg og stjóramálaleg réttindi.9 í þriðja lagi 
er að geta réttinda sem tengjast samstöðu (solidarity) en þau eru jafnframt yngst þessara 
réttinda og umdeildust.10 Meðal þeirra má nefna rétt manna til umhveifísvemdar. Þessum 
svonefhdu samstöðuréttindum er helst haldið fram af þróunarríkjum sem vilja að stöðugt 
efnahagslegt og þjóðnéttarlegt ástand skapist á alþjóðavettvangi sem tryggir til dæmis rétt 
til friðar og umhverfís. Þau velta því á alþjóðlegri samvinnu en ekki einvörðungu á 
stjómarskrám einstakra ríkja.

Flokkun þessi er þó ekki skýr og einföld f inngangi að samningunum frá 1966 segir 
að aðildarríkin viðurkenni x samræmi við Mannréttindayfírlýsingu Sameinuðu þjóðanna að 
það að allir skuli fijálsir og fái notið borgaralegs og stjómmálalegs frelsis, auk frelsis frá 
ótta og skorti, náist því aðeins að sköpuð séu skilyrði þar sem allir geti jafnt notið 
borgarlegra og stjómmálalegra réttinda sem og efnahagslegra, félagslegra og menningarlegra 
réttinda. Þannig er ekki hægt að tryggja borgaraleg og stjómmálaleg réttindi nema gera 
efnahagslegum og félagslegum réttindum jafn hátt undir höfði. Þetta hefur og verið 
niðurstaða margra fræðimanna þegar þeir hafa flokkað mannréttindi eftir því andlagi sem 
njóta skuli vemdar. P. Sieghart11 er meðal þessara fræðimanna en flokkun hans byggist á 
því sem sóst var eftir að vemda12:
1. líkamshelgi
2. lífskjör
3. heilbrigði

9 Eide, A.: "Economic, Social and Cultural Rights as Human Rights”, Economic, Social 
and Cultural Rights, London 1995, bls. 26
10 Davidson, bls.6
11 Sieghart, P.: The International Law of Human Rights, 1983, Part III
12 Eide, bls. 22

4. fjölskylda
5. vinna
6. félagslegt öryggi, aðstoð og velferð
7. menntun og þjálfim
8. eignir
9. lagalegur stöðugleiki
10. andlegt og siðferðilegt ástand
11. réttur til þátttöku í ýmsum félagsstörfum (réttur til funda, félaga og stéttarfélaga)
12. stjómmál og lýðræði
13. sameiginleg réttindi
Kostir þessarar flokkunar felast einkum í því að þau skil sem talin eru hafa verið milli 
borgarlegra og stjómmálalegra réttinda annars vegar og efnahagslegra og félagslegra réttinda 
hins vegar eru ekki til staðar. Flest mannrettmdi eru innbyrðis tengd og hafa að geymda 
mismunandi sýn á það þrennt sem mestu máli skiptin stöðugleika, freisi og jafnræði allra 
manna. Grundvallarhugstmin að baki þessu er virðing fyrir mannlegri reisn.13

Efnahagsieg og félagsleg réttíndi

Árið 1951 tók Allsheijarþmg Sameinuðu þjóðanna þá ákvörðun að skipta mannréttindum 
annars vegar í eftiahagsleg og félagsleg réttindi og hins vegar í borgaraleg og stjómmálaleg 
réttindi. Þessi ákvörðun leiddi til þeirrar skiptingar sem kom fram í samningunum frá 1966. 
Skipting mannréttmda með þessum hætti var ekki óumdeild en hún er ekki fyrir hendi í 
Mannréttindayfirlýsingunni sjálfri.14 En er rétt að binda í stjómarskrá efnahagsleg og 
félagsleg réttindi?

Þau fela vissulega f sér jákvæðar skyldur til handa ríkisvaldi og að þvx leyti eru þau 
annars eðlis en borgaraleg og stjómmálaleg réttindi sem varða einkum afskiptaleysi 
ríkisvaids. Af þeim sökum er ekki jafn auðvelt að fínna leiðir til að hrinda þessum 
réttindum í framkvæmd. Efnahagsleg og félagsleg réttindi eru að mestu leyti tuttugustu 
aldar fyrirbæri. Á þessari öld hafa félagsleg réttindi í auknum mæli leitt til þess að ábyrgð 
ríkja á menntun, heilbrigði, velferð og öryggi hefur þótt sjálfsögð.15 Þau nutu vemdar í

13 Eide, bls. 24
14 Eide, bls. 22
15 Waldron, J.: Liberal Righís, 1993, bls. 279

5



stjórnarskrám ýmissa ríkja svo sem Þýskalands í byrjun aidarinnar og síðan hafa þau verið 
tryggð í stjómarskrám margra ríkja og eru skýrt viðurkennd að alþjóðarétti.16

Þessi réttindi hafa verið umdeild og hafa hvað mest verið gagnrýnd fyrir að leggja 
óhóflega þungar byrðar á ríkisvaidið vegna þess hversu kostnaðarsamt er að tryggja þau. 
Þau kalli á að ríkisvaldið grípi til ákveðinna aðgerða. Þetta sjónarmið er þó alls ekki 
einhlítt Bent hefur verið á að tvíbent sé að taka undir að þau séu ekki réttlætanleg þar sem 
þau kosti ríkisvaldið mun meira en borgaraleg og stjóramálaleg réttindi. Þau síðamefndu 
útheimtí mikil útgjöld af hálfii yfírvalda, t.d. vegna dómstóla, lögregiu o.fl.17 Borgaraleg og 
stjómmálaleg réttindi eru þannig ekki einu réttindin sem njóta vemdar í stjómarskrám og 
alþjóðarétti samtímans. Margs konar efnahagsleg og félagsleg réttindi sem og önnur réttindi 
njóta jafnframt vemdar. Þannig má segja að mannréttindaumræðan hafi breyst frá því að 
snúa eingöngu að vemd einstaklinga gegn alræði rOdsvalds í að skapa skilyrði fyrir að fólk 
geti notið efhahagslegra og félagslegra réttinda sem gera einstaklingnum kleift að ná fyllsta 
þroska.18 JEfnahagsleg og félagsleg sátt þykir jafn mikilvæg og stjómmálaleg.

Ekkert mælir þvf á mótí því í sjáífu sér að í stjómarskrá lýðræðisríkis séu ákvæði 
þar sem mælt er fyrir um sWc réttindi, annaðhvort þannig að efnahagsleg og félagsleg 
velferð skuli vera meginmarkið opinberrar stjómsýslu og ávallt höfð í huga eða fólk eigi 
beint tilkall tíl slíkra réttinda. Slík ákvæði væru síðan útfærð nánar í sértækari löggjöf. 
Þetta þarf því vissulega að hafa í huga í stjómarskrárumræðunni því að annars er hætta á 
að yffisir. þ jó ö fé la g s h ó p a r  verðt út undan. Borgaialeg og
stjómmálaleg réttindi þeirra verða og mun veikari ef efnahagsleg og félagsleg réttindi eru 
ekki tryggð nægOega vel.i9

Stjórnarskrárfrumvarpið sem liggur fyrir Alþingi

Á Isiandi hefur í gegnum tíðina ekki verið mikil umræða um mannréttindamál en mikil 
breyting hefur orðið þar á að undanfömu. Margar ástæður kunna að Hggja þar að baki. 
Nærtækasta skýringin er vafalaust sú að ástand mannréttindamála hér á landi verður að 
teljast mjög gott miðað við önnur lönd heims. Það þýðir þó ekki að við eigum að láta 
umræðu um mannréttindamál fara fram hjá okkur því að ógeriegt er að koma að fullu og

16 Ðavidson, bls. 6
17 Lister, R.: "Welfare Rights and the Constitution", Debating Constitution, 1993, bls. 57
18 Davidson, bls. 6
19 Lister, bls. 61

öllu í veg fyrir brot á mannréttindum. Við ættum auk þess að kappkosta að vera í 
fararbroddi með því að vera öðrum þjóðum fyrirmynd enda býr þjóðin við ríka 
lýðræðishefð og góðan efnahag. Þannig getum við vakið eftirtekt og haft áhrif á 
alþjóðavettvangi.

Stórt skref var stigið hér á landi árið 1994 þegar MannréttindasáttmáH Evrópu frá 
1950 var lögfestur. Því verður ekki annað sagt en að umræðan um þessi mál hafi tekið 
mikinn kipp þegar ákveðið var að endurskoða mannréttindakafla stjómarskrárinnar í úlefni 
af 50 ára afmæli lýðveldisins sem er afar lofsvert framtak, Segja má að það hafi verið 
orðið löngu tímabært þar sem mannréttindaákvæði stjómarskrárinnar hafa litlum sem engum 
breytingum tekið frá árinu 1874. Síðan hefur margt breyst hvað varðar umræðu og 
rannsóknir á mannréttindamálum því að mikil alþjóðleg samvinna hefur átt sér stað, einkum 
á þessari öld. Þannig hafa margir alþjóðlegir samningar litið dagsins Ijós, langflestir eftir 
lok síðari heimsstyijaldar

Mannréttindi og vemdun þeiixa, bæði í landsrétti og að þjóðarétti, eru nátengd - ef 
ekki óaðskiljanleg.20 Af þeim sökum var orðið brýnt að huga að vemd mannrettinda hér á 
landi um hálfri öld eftir að mannréttindaumræðan hófst af alvöru á alþjóðavettvangi og 
hefur orðið dlefhi ótal mannréttindasammnga á vegum Sameinuðu þjóðanna, að ógleymdum 
þeim samningum sem ríki hafa gert sín á milll Þar má mua. nefna Mannréttindasáttmála 
Evrópu en íslenska rödð hefur staðfest tugi milliríkj asamninga um mannréttindi21 og átt 
aðild að mörgum alþjóðlegum yfirlýsingum og ályktunum um mannréttindi.

Þjóðréttarlegar skuldbindingar
í stjómarskrá er að finna þær reglur sem auk stjómskipunar varða samskipti einstaklinga 
og ríkisvaids, ta.m. grundvallarínannréttindi og eru þau þar af leiðandi æðri öðrum lögum 
eða réttarheimildum.22 Líkt og getið var í umfjölluninni hér að framan eiga 
grundvaUarmannréttindi sér sjálfstæða tilveru á þann hátt að þau eru ekki eingöngu 
innanríkismál heldur njóta þau alþjóðlegrar vemdar. Þess vegna ættu þær þjóðréttarreglur 
sem varða manméttindi að vera lagðar til grundvallar þegar svo mikilvægt málefhi er tekið 
til heildarendurskoðunar og þær hafðar sem viðmið enda hefur Island undirgengist margs 
konar þjóðréttarlegar skuldbindingar með fullgildingu allra helstu alþjóðasáttmála er varða

20 Davidson, bls. 1
21 Guðmundur Alfreðsson: "Hugleiðingar um mannréttindi í stjómarskxá", Mannréttíndi í 
stjómarskrá, Mannréttindaskrifstofa Islands 1994, bls. 11
22 Bjöm T. Guðmundsson: Logbókin þín, 1989

mannréttindi. Þannig gætu stjómarskrárákvæði á sumum sviðum öðru fremur einkennst af 
almennum stefnuyfiriýsingum þar sem grundvaUarréttur manna er tryggður en lægra sett 
landslög verið þeim til fyllingar. Stjómarskráin gæti þannig staðið sjálfstætt, ofar stöðugum 
breytingum þjóðfélagsins. Af þeim sökum ætti t.d. að vera óþarft að endursemja margar af 
þeim mannretdndareglum sem fslendingar hafa staðfest á alþjóðavettvangi nema Ijóst sé að 
við getum endurbætt þær.23

í því frumvarpi sem nú liggur fyrir Alþingi um breytingar á stjómarskránni er 
vissulega af mörgu að taka. Helstu mannréttindi sem þar eru tryggð varða í stuttu máli 
trúfrelsi, jafnræði þegnanna fyrir lögum, frelsissviptíngu, refsingar, firiðhelgi einkalífs, 
heimilis og Qölskyldu, eignarrétt, tjáningarfrelsi, félagafrelsi, atvinnu, samfélagsaðstoð, 
menntun, böra, skattamál og rétt sveitarfélaga. Þessi ákvæði endurspegla vel það 
réttaröryggi sem við íslendingar viljum búa við og höfum notíð. Þau eru til samræmis við 
þá mannréttindasamninga sem við eigum aðild að og hefur því verið stigið mikið 
framfaraskref í þá átt að binda í stjómarskrá þessi sjálfsögðu mannréttindi Eitt 
mikilvægasta ákvæði frumvarpsins er tyímælalaust almenna jafnræðisreglan.

Hér er ekki ætíunin að fara nákvæmlega ofan í einstök efhisatriði frumvarpsins 
heldur að skoða stuttlega stöðu þess í Ijósi þeirra grundvallarmannréttinda sem gerð hefur 
verið grein fyrir hér að framan.

Jafnrœðisreglan
Við svo yfirgripsmikla endurskoðun mannréttindaákvæða stjómarskrárinnar er vert að hafa 
í huga að þeir alþjóðasamningar sem íslendingar eiga aðild að eru mjög yfírgripsmiklir og 
ná til mun víðtækara sviðs en núgildandi VH. kafli sQórnarskrárinnar. í greinargerðinni með 
frumvarpinu segir að við ákvörðun um hvaða réttindum skyldi bæta við núgildandi ákvæði 
stjómarskrárinnar hafi sú stefna verið mörkuð að leggja áherslu á borgaraleg og 
stjómmálaleg réttindi. Því hafi verið ákveðið að bæta ekki við í neinum teljandi mæU 
efnahagslegum og félagslegum réttindum. f ljósi þessa verður sú spuraing áleitin hvort við 
séum að bregðast þjóðréttarlegum skyldum okkar því að eins og segir í greinargerð með 
frumvarpinu hafa nefndir á vegum Sameinuðu þjóðanna, sem starfa samkvæmt alþjóðlegum 
samningum sem ísland á aðild að, gagnrýnt að viðkomandi samningar hafi ekki lagagildi 
hér á landi. í þvf sambandi hefur verið bent á að fslensk löggjöf gangi ekki nógu langt til 
að vernda þau réttindi sem felast í banni við kynþáttamisrétti. Þó er í frumvarpinu hvergi

23 Guðmundur Alfreðsson, bls. 12

að fiima beint bann við kynþáttamisrétti. ísiand á aðild að samningi um útrýmingu 
kynþáttamisréttís sem gekk í gildi árið 1969. f annarri grein samningsins segir m.a. að 
aðildarrödn fordæmi kynþáttamisrétti og skuldbindi sig til að taka upp þá stefnu án tafar 
og með öllum ráðum að útrýma kynþáttamisrétti og stuðla að skilningi milli kynþátta. Úr 
þessu mætti bæta með ákvæði er varðar almennt bann við mismunun sem jafnframt væri 
mildl réttarbót því að það hefur verið talið ein af grundvallaiTeglum mannréttinda.

Útlendingar
Hvað varðar réttarstöðu þeirra sem óska hælis hér á landi er ekki að finna ákvæði sem 
beiniínis mælir fyrir um rétt þeirra til að leita sér hælis en eins og segir í 14. grein 
Mannréttindayfírlýsingarinnar þá skulu allir sem eru ofsóttir eiga rétt á að óska og njóta 
hælis í öðru landi. íslendingar hafa jafnframt fullgilt samning um réttarstöðu flóttamanna 
frá 1951 þar sem m.a. er að finna grundvaUarreglu sem bannar endursendingu flóttamanns 
þangað sem hann kann að óttast um líf sitt eða frelsi. Almennt séð er réttarstaða útlendinga 
jafnframt óviss í frumvarpinu en t.d. varðar 1. grein þess eingöngu trúfrelsi landsmanna en 
ekki annarra. í því sambandi má bcnda á sænsku stjóraarskrána sem hefur að geyma 
ýtarlegt ákvæði um jafnrétti útlendinga á við sænska ríkisborgara.

Réttur til lífs
Ákvæðið sem varðar bann við dauðarefsingu er til mikillar fyrirmyndar en þess ber að geta 
að það er jafhframt finna í sænsku stjómarskránni. Hins vegar mætú fremur tengja það 
almennu ákvæði sem varðar réttinn til lífs eins og mælt er fyrir um í 6. grein samxúngs 
um borgaraleg og stjómmálaleg réttindi þar sem segir að allir menn eigi rétt til Iífs og sá 
réttur skuli njóta lögvemdar. Ákvæði þetta fjallar einnig um dauðarefsingu þótt ekki sé lagt 
bann við henni. Þrátt fyrir það að réttur til lífs sé sjálfsögð grundvallarregla í íslenskri 
stjóraskipan geta vissulega vaknað upp erfíðar spumingar t.d. í tengslum við aukna tækni 
í læknavísindum.

Herslcylda
fslendingar hafa aldrei ráðið yfir her eða leitt herskyldu í lög. Þótt það standi okkur 
vissulega Qarri er engu að síður viðeigandi að binda í stjómarskrá það viðhorf að herskyldu 
megi aldrei í lög leiða. Þrátt fyrir að íslendingum kunni að þykja þessi regla það sjálfsögð 
að óþarfí sé að taka hana upp í stjómarskrá mundi hún vafalaust Hkt og reglan um bann 
við dauðarefsingu skapa okkur sérstöðu gagnvart þjóðum sem hafa innleitt herskyldu og

telja hana sjálfsagða eða hafa ekki bundið í stjómarskrá bann við dauðarefsingu. Bann við 
þátttöku bama yngri en átján ára í hemaði væri æskilegt að taka upp í stjómarskrá ásamt 
banni við herskyldu.

Efnahagslegt og félagslegt oryggi
í núgildandi mannréttindakafla stjómarskrárinnar er að finna ákvæði sem tryggir rétt þeirra 
til aðstoðar sem eigi fá séð fyrir sér og sínum. í frumvarpinu er ákvæði sem varðar aðstoð 
til handa þeim sem á henni þurfa að halda vegna sjúkleika, örorku, elli, atvinnuleysis og 
annarra sambærilegra atvika en hins vegar er ekkert ákvæði sem beinlínis tryggir rétt þeirra 
sem líða skort sökum fátæktar líkt og í núgildandi stjómarskrl Til samanburðar má geta 
ákvæðis 25. greinar Mannréttindayfírlýsingarinnar þar sem kveðið er á um að allir eigi rétt 
á þeim lífskjörum sem nauðsynleg em heilsu og velferð einstaklings og fjölskyldu hans. 
Jafnframt segir í 22. grein Manniéttindayfirlýsingarinnar að allir þjóðfélagsþegnar skuli eiga 
rétt á félagslegu öryggi. Þetta er áréttað í 11. grein samnings um efnahagsleg og félagsleg 
réttindi þar sem segir að aðildarríki samningsins viðurkenni rétt ailra til viðunandi lífskjara 
til handa einstaklingi og fjölskyldu hans. Nauðsynlegt er að kveða skýrt á um slíkt 
efnahagslegt og félagslegt öryggi í sQómarskrármi

Jafnrétti Jcarla og kvenna
íslendingar geta verið stoltir af þeirri verðskulduðu athygli sem við höfum hlotið á 
alþjóðavettvangi vegna stöðu kvenna hér á landi þótt takmarkinu um jafnrétti kynjanna sé 
hvergi náð. í umræddum frumvarpsdrögum er hvergi að finna ákvæði sem tiyggir jafha 
stöðu kvenna og karla eða bannar mismunun á grundvelli kynferðis. íslendingar hafa 
undirgengist margs konar þjóðréttarlegar skuldbindingar með aðild sinni að 
alþjóðasáttmálum þessa efnis. Mikilvægastur þeirra sáttmála er samningur frá 1979 er tók 
gildi árið 1981. í 2. grein hans segir að aðildarríkin fordæmi sérhverja mismunun gagnvart 
konum, þau samþykki að koma án tafar á þeirri stefnu og með öllum ráðum að útrýma 
mismunun gegn konum með því að stjómarskrárbinda grundvallarregluna um jafna stöðu 
karla og kvenna eða kveða á um það í annarri viðeigandi löggjöf. Mannréttíndi kvenna hafa 
auk þess verið mikið í deiglunni og er þar skemmst að minnast manníjöldaráðstefnunnar 
sem haldin var á vegum Sameinuðu þjóðanna í Kaíró árið 1994 þar sem ályktað var að ríki 
heims yrðu að tryggja mannréttindi kvenna til að eygja lausn á þessu vandamáli 
framtfðarinnar. Þá má benda á viðamikla ráðstefnu um mannnáttindi kvenna á vegum 
Sameinuðu þjóðanna sem haldin verður í Peking á hausti komanda. Það væri því mikil

yflrsjón ef almenna reglu um jafna stöðu karla og kvenna væri ekki að finna í stjómarskrá 
íslendinga.

Nauðsyn umrœðu
Á liðnum árum hefur mjög færst í vöxt meðal ýmissa hópa þjóðfélagsins, s.s. 
stjómmálaflokka og þrýstihópa af hvaða tagi sem er, að vísað sé til mannréttinda til 
stuðnings kröfum þeirra, án þess að ljóst sé á hveiju slíkt byggist Eins og segir í 
greinargerð með frumvarpinu eru mannréttindaákvæði mikilvægur hluti af stjómarskrám 
vestrænna ríkja. Þau eru álitiii ein af undirstöðum hvers lýðræðisþjóðfélags og því er 
mikilvægt að vel takist til með kynningu á mannréttindaákvæðum stjómarskrárinnar. Þau 
eiga eftir að skýra sjálfsmynd íslendinga og skerpa fyrir okkur sjálfum fyrir hvað samfélag 
okkar stendur þar sem ýmsar hugsjónir eru í heiðri hafðar, s.s. samhjálp, jafnræði og firelsi 
einstaklingsins.

Með þessum breytingum á stjómarskránni gefst tækifæri til að koma á almennri 
umræðu um mannréttindi hér á landi og um leið auka þekkingu og áhuga landsmanna á 
mannréttindamálum sem hafa skipað og eiga vafalaust efdr að skápa hvað stærstan sess á 
alþjóðavettvangi um ókomna tíð. En til þess að umræðan verði frjó og almenn þarf að gefa 
jafn mikilvægu málefhi nægan tíma. Mannréttindi eru réttur einstaklingsins og því þarf að 
gera mönnum kleift að leggja sitt af mörkum til umræðunnar. Þótt fagna beri áhuga 
stjómmálamanna og því framtaki er þeir hafa sýnt í þessu máli þá er þetta ekki einkamál 
þeirra. Fela ætti nýstofhaðri Mannrétdndaskrifstofu íslands að stuðla að fræðslu og almennri 
þjóðfélagsumræðu um mannréttindi í tengslum við stjómarskrárbreytinguna, auk þess að 
vekja áhuga íslendinga á þessum málum. Þannig náum við betur til þeirra sem eiga að 
njóta góðs af ákvæðum stjómarskrárinnar.

Samantekt og niðurstöður

Grundvallarmannréttíndi samkvæmt alþjóðarétti er einkum að finna í Mannréttindayfírlýsingu 
Sameinuðu þjóðanna frá 1948 en hán er talin vera lagalega bindandi fyrir öll ríki heims 
þar sem hún er orðin hluti af þjóðréttarlegum venjurétti. Grundvallarreglur yfirlýsingarinnar 
eru einkum þessar: Réttur til lífs, frelsis og öryggis, friðhelgi einkalífs, heimiiis og 
fjölskyldu, tíl hælis, eignar og trúfrelsis, tjáningarfrelsi, félagafrelsi og frelsi til að 
kjósa og bjóða sig fram kosningum. Þau réttindi sem venjulega teljast til efnahagslegra og 
félagslegra réttinda í Mannréttindayfirlýsingunni eru þá réttur til vinnu, til að velja sér

vinnu og réttindi sem varða vinnu, réttur til efnahagslegs og félagsiegs öryggis, réttur 
til somu launa fyrir sömu vinnu, réttur til að mynda og vera í stéttarfélögum, réttur til 
hvfldar og tómstundaiðkana, til heiisugæslu, menntunar og dl að taka þátt í 
menningarlífí samfélagsins. Þessar grundvallarreglur hafa síðan verið útfærðar nánar í 
ýmsum milliríkj asamningum sem við eigum aðild að þannig að þjóðréttarlegar skyldur 
okkar varðandi vemd mannréttinda eru mjög víðtækar. Eins og segir í 55. og 56. grein 
stofnskrár Sameinuðu þjóðanna hafa öll ríki þeim alþjóðlegu skyldum að gegna að stuðla 
að og vemda fxelsi og mannréttindi.24 Miklu skiptir að þær grundvallarreglur sem fínna má 
í ýmsum millMkjasamningum og við höfum fullgilt séu hafðar til viðmiðunar þegar svo 
umfangsmikil endurskoðun á mannréttindaákvæðum stjómarskrárinnar á sér stað. f 
greinargerð með frumvarpinu segir að í athugasemdum nefnda sem starfa á vegum 
Sameinuðu þjóðanna samkvæmt alþjóðlegum samningum sem ísland er aðili að hafi þeirri 
skoðun verið lýst að svo virðist sem ákvæði íslensku stjómarskrárinnar gangi ekki nægilega 
langt til að vemda þau réttindi sem kveðið er á um í samningunum. Hafi t.d verið minnst 
á bann viÖ kynþáttamisrétti sem sé ekki lögbundið hér á landi.

Hér er bent á að þrátt fyrir að f frumvarpmu sé að finna mörg ákvæði er varða 
grundvallarmannréttindi er óneitanlega missir að ákvæðum sem varða t.cL jafna stöðu karla 
og kvenna, almennt bann við mismunun og ákvæði er mælir fyrir um réttarstöðu útiendinga. 
Sérstaklega þarf að tryggja rétt þeirra sem óska hér hælis vegna ótta við ofsóknir. Rík 
áhersla er lögð á það hér að binda f stjómarskrá bann við herskyldu og bann við þátttöku 
bama yngri en 18 ára í hemaði. Þá má benda á að réttur manna til viðunandi lífskjara tcL 
vegna fátæktar er ekki skýrt tryggður. Kjami hinna svonefnda eíhahagslegu og félagslegu 
réttinda eða velferðarréttinda er einmitt réttur til viðunandi lifskjara en hann telst til þeirra 
grundvaUarmannréttinda sem ætti að hafa að leiðarljósi, sbr. t.d. 25. grein 
Manniéttindayfírlýsingarinnar og 11. grein samnings um efnahagsleg og félagsleg réttindi.25 
Ávallt verður að hafa f huga að jafn mikilvægt er að efnahagslegur og félagslegur friður 
ríki f þjóðfélaginu eins og stjómmálalegur, sem og raunar um víða veröld. Þá er ákvæði 
er varða rétt manna til umhverfísvemdar ekki að finna í frumvarpinu en samstaða um slík 
ákvæði ætti að vera tryggð meðal fslendinga.

Við ættum óhikað að binda í stjómarskrá þau gmndvallarmannréttindi sem minnst 
hefur verið á hér að framan og staðfest em f Mannréttindayfírlýsingunni og samningunum

24 Eldridge, J.: frDomestic Human Rights Advocacy: Strategies for Influencing Govemmental 
Policy”, Guide to Intemational Human Rights Practice. UPP Philadelphia, 198,4
25 Eide, bls. 31

frá 1966. Á þann hátt getum við komið með mikilvægt innlegg í umræður um mannréttindi 
hérlendis sem á erlendum vettvangi.

Verum minnug þess að grundvallarmannréttindi eiga sér sjálfstæða tilvist óháð 
ríkjum og hafa hlotið skýlausa viðurkenningu á alþjóðavettvangi. Riki heims geta aðeins 
staðfest dlvist þeirra og veitt þeim vemd. Við megum því aldrei sofna á verðinum, við 
verðum að stuðla að víðtækri kynningu og íræðslu um mannréttindi sem bæði stuðlar að 
skilningi og umburðarlyndi meðal okkar. Þar ætti að nýta krafta nýstofnaðrar 
Mannréttindaskrifstofu íslands. Slík umræða myndi vekja okkur til enn frekari vitundar um 
það hversu raikilvægt er að friður og jafnvægi ríki meðal manna og þjóða. Með því að 
vera stöðugt vakandi fyrir þeim þjóðréttarlegu skuldbindingum sem á okkur hvíla vegna 
aðildar okkar að fjöldamörgum milliríkjasamninguxn um mannréttindi getum við reynt að 
vísa vegirrn. Á þann hátt auðnast okkur að skapa jákvæða framtíðarsýn þar sem 
mannréttindi skipa öndvegi. Um leíð gæd það orðið innlegg í það hvemig þjóðfélagi við 
viljum lifa í og allir geta sameinast um.

Það er erfitt að rýna í það hver framtíð mannréttinda verður. Sagan hefur kennt 
okkur að þau eru ekki stöðug heldur þróast í takt við nýjar stjómmálahugmyndir og 
breytingar f hinu alþjóðlega umhverfx. Hugsanlega verður farið að viðurkenna margs konar 
réttindi önnur á alþjóðlegum vettvangi sem tengjast manniéttmdum. Sú er þegar orðin 
raunin eins og sést á rétti manna til umhverfisvemdar. Eitt má þó segja með nokkurri vissu. 
Manniéttindi munu skipa stærstan sess á alþjóðavettvangi á tuttugustu og fyrstu öldinni.26

Okkur gefst nú kjörið tækifæri til að láta hina íslensku rödd heyrast með þeirri 
gagngeru endurskoðun stjómarskrárinnar sem nú stendur yfír með því að hún uppfylli þær 
kröfur og skuldbindingar sem við höfum undirgengist á alþjóðavettvangi. Þannig getum við 
eignast fyrirmyndarstjómarskrá og um leið eygt von um að hún verði lóð á vogarskál þeirra 
mannréttinda sem við teljum sjálfsagt að allir menn njód.

Ragnheiður Elfa Þorsteinsdóttir

Höfundur er lögfræðingur og stundar nám við Edinborgarháskóla í alþjóðarétti og 
mannréttindum. Hún skrifaði lokaritgerð við Háskóla íslands um réttarstöðu flóttamanna, 
er annar þýðenda Genfarsáttmálanna frá 1949 og viðbótarbókana hans frá 1977,̂  situr í 
stjóm fslandsdeildar Amnesty Intemational og í varastjóm Mannréttindaskrifstofu fslands.

